16 ta’ Novembru 2017

IMSEJHA BIEX NAHDMU GHALL-GUSTIZZJA U PACI

STQARRIJA MILL-KUMMISSJONI GUSTIZZJA U PACI XAHAR MILL-QTIL TA’ DAPHNE CARUANA
GALIZIA

Bhal-lum xahar ilu, il-gurnalista Daphne Caruana Galizia ngatlet f'attakk
ippremeditat fuqg is-socjeta taghna.

Ir-reazzjonijiet ghall-assassinju ta’ Daphne Caruana Galizia, li varjaw minn
talbiet imgangla ghall-gustizzja ghall-indifferenza totali, kultant anki bla
qalb, tefghu dawl fuq il-polarizzazzjoni li tezisti filkkomunita taghna, i hija
magsuma skont il-lealta politika partiggjana.

Fi kliem I|-Arcisqof Charles J. Scicluna: "Qed naraw deterjorament fid-
djalogu politiku jew ahjar, nugqgas ta’ djalogu, li ged finkwieta osservaturi
esterni u dawk li huma impenjati fl-avvanz tad-djologu u I-gid komuni.”!

Wara xahar ghadu ged jinhass nuggas ta' paci fis-socjetd taghna, kemm
maghha nnifisha kif ukoll gewwa fiha, wagt li ged nitqabdu biex nifhmu I-
gravita ta’' dak li sehh u l-iimplikazzjonijiet ghalina, kemm bhala individwi,
kif ukoll bhala komunita.

1 CHARLES J. SCICLUNA, Intervista, https://agensir.it/europa/2017/10/26/rethinking-europe-
mons-scicluna-bridges-not-walls-reception-is-in-the-dna-of-our-continent/, [-ahhar
access 15 Novembru 2017.

1


https://agensir.it/europa/2017/10/26/rethinking-europe-mons-scicluna-bridges-not-walls-reception-is-in-the-dna-of-our-continent/
https://agensir.it/europa/2017/10/26/rethinking-europe-mons-scicluna-bridges-not-walls-reception-is-in-the-dna-of-our-continent/

Dan id-dokument huwa stedina biex nirriflettu dwar I-istat tas-socjetd
taghna f'dan il-mument sinjifikanti fl-istorja taghha u biex nifthmu ahjar kif
nistghu nahdmu flimkien ghall-paci.

lI-Paci: don v impenn

Wagt li indubbjament huwa mehtieg li nitolbu lil Alla ghad-don tal-paci
tieghu, huwa car li dan mhuwiex bizzejjed. Li tahdem ghall-paci huwa
impenn, u jekk irridu nghixu fil-paci, kull wiehed u wahda minna jrid
jimpenja ruhu biex jahdem ghaliha. Kif gal il-Papa Benedittu XVI fl-
okkazjoni tal-Jum Dinji tal-Paci 2007: “ll-paci hija kemm don kif ukoll
impenn ... il-paci bejn individwi u gnus — il-hila li nghixu flimkien u li nibnu
relazzjonijiet ta’ gustizzja u solidarjetd —issejjah ghall-impenn shih min-naha
taghna.”?2

ll-faghlim socjali tal-Knisja jfakkarna li l-paci hija msejsa fuq il-verita, il-
gustizzja, il-liberta u I-iimhabba. Dawn l-erba’ valuri huma I-pedament u
jiddependu minn xulxin, kull wiehed minnhom huwa essenzjali; komunita
ma tistax tkun verament fil-paci jekk imgar wahda minnhom tkun niegsa
jew imwarrba.

lI-Verita: il-pedament tal-paci

Jekk irridu nghixu fil-paci, iridu nhaddnu I-verita f'hajjitna u nimpenjaw
ruhna i nfittxu |-veritad dwarna u dwar is-socjeta li nghixu fiha. “Din illum
mhijiex haga ta’ ftit siwi, f'kuntest socjali u kulturali li jirendi I-verita relattiva,
u li sikwit juri nugqgas ta’ interess fina filwaat li jioga® lura minnha.”3 [t-tfixxija
ghall-verita timbuttana biex inharsu lil hinn minn dak i jidher mad-dagga
t'ghajn, imma ggeghelna nfittxu informazzjoni minn sorsi ohra apparti
dawk tal-partit politiku li nzommu mieghu jew mill-posts U opinjonijiet
ixxerjati minn ‘hbieb’ tal-istess fehma li ghandna fuqg il-midja soc¢jali.

2 PAPA BENEDITTU XVI, Messagg fl-okkazjoni tal- XL Jum Dinji tal-Paci, 1 ta’ Jannar 2007, pg.
2.
3 IDEM, Caritas in veritate, 2.



Irid ikollna r-rieda biex niddjalogaw fl-ispirtu tar-rispett reciproku i jitlob
minna li nkunu lesti li nisimghu lil xulxin u li nikkonfrontaw kuncetti u ideat
dwarna nfusna, dwar xulxin u dwar is-socjeta taghna. Irridu nammettu
wkoll s-sehem taghna fil-holgien u I-manteniment tad-divizioni u I-
polarizzazzjoni fis-socjeta taghna.

Hekk biss nistghu nimxu lil hinn mill-verita ‘tieghi’, i f'"Malta hija ta’ spiss
ikkulurita mil-lealta politika, ghal gharfien shih u kollettiv li jghinna nifhmu
min ahna. Nistghu naslu ghal dan meta napprezzaw I-aspetti pozittivi tas-
socjetd taghna, kif ukoll nifhmu liema huma l-aspetti koroh ta’ min ahna
bhala individwi u bhala komunitd — li nifhmu d-dnub i rridu ngacctu jekk
iridu nimxu fit-triq tal-fejgan, tas-shuhija u tal-paci.

I-Gustizzja: il-kumpass taghna fit-triq lejn il-paci

Fil-iem wara |-gfil, kienu hafna li heggew lill-Gvern biex iqis li ssir gustizzja.
Wagat li hu essenzjali li jigi assigurat li min wettag dan id-delitt fahxi jiehu
dak li hagqu, jehtied li naghmlu iktar minn hekk biex nizguraw li nghixu
f'socjetda gusta.

Socjetda gusta ma tintilifx f'terminolodiji legalistici fejn I-unika intenzjoni tkun
li timxi mal-ittra tal-ligi waqgt li tkisser l-ispirtu taghha. Socjetd gusta hija dik
fejn is-saltna tad-dritt hija ggarantita, fejn id-drittiiet u I-obligazzjonijiet
huma rispettati mhux biss mill-Istat imma minn kull individwu, u fejn kulhadd
huwa ndags quddiem il-ligi.

Ghalkemm it-tentazzjoni hi li nahsbu li I-gustizzja hija xoghol il-Gvern, huwa
importanti li niftakru wkoll li huwa dover personali li nhaddnu |-gustizzja. II-
profeta Mikea jfakkarna x’'qged jistenna Alla minnha: “Li taghmel dak li hu
gust, li thobb u i tkun hanin u li tkun umli fl-imgiba tieghek ma’ Alla
tieghek."4

komunita. Dan jitlob li ahna niegfu I-kultura ta’ korruzjoni, ta’ pjaciri u
klijentalizmu, u nepotizmu meta ahna stess ikollna x'nagsmu mal-
awtoritgjiet, billi ma nistennewx favuri jew noffru pjaciri. Jitlob li ahna

4 Mikea 6:8.



nittrattaw lil xulxin b’rispett, ma npoggux il-gwadann personali gabel il-gid
komuni u nkunu lesti li naghtu sehemna fil-komunita i naghmlu parti
minnha. Jitlob minna li nerfghu r-responsabbiltajiet taghna minghajr biza’
jew favur.

Madanakollu huwa ¢ar li I-Istat ghandu responsabbilta cara u sehem
krucjali biex jizgura li ssir Qustizzja u li d-drittijiet ta’ kulhadd, irrispettivament
mill-karatteristici personali, huma mharsa. Huwa I-Istat [i ghandu d-dmir |i
jizgura li hadd ma jkollu bzonn jiddependi fuq sistema mibnija fug
klijentalizmmu u kuntatti personali biex igawdu minn dak li hu tfaghhom bi
dritt.

Fl-ahhar mill-ahhar, il-litmus test tal-impenn taghna lejn il-gustizzia huwa kif
ikunu ttrattati l-emarginati u I-vulnerabbli, dawk li m’'ghandhomx la vot u
longas vuci. L-uniku mod i jiggarantixxi gustizzia ghal kulhadd,
specjalment lill-iktar vulnerabbli, huwa li jkollna istituzzjonijiet b’sahhithom
U indipendenti, b'rizorsi adegwati u |i jithallew jiffunzjonaw b'rispett totali
lejn is-saltha tad-dritt.

L-Imhabba: I-ispirtu li janima dak kollu li naghmliu

Is-sejha biex inhobbu hija ¢entrali ghall-fidi Kattolika. FI-Evangelu ta’ San
Gwann, nagraw il-kliem ta’ Gesu: “Naghtikom kmandament gdid, li
thobbu lil xulxin.”s L-istandard i jpogdi quddiemna Gesu huwa gholi —
ahna msejha li nhobbu lil xulxin kif habbna hu, anki l-ghedewwa taghna u
dawk li jippersegwitawna.s

Din l-iimhabba mhijiex xi sentiment vag ta’ empatija — imma timplika
impenn konkret ta' solidarjeta. Dan fifisser illi jehtieg li nghixu u nahdmu
mhux biss ghalina nfusna, imma li nwiegbu ghall-bzonnijiet ta’ haddiehor
dagslikieku kienu taghna,” u li “nahdmu b’'mod effikaci” ghal gid ta’
haddiehor.

5 Gw 13:34.
6 Mt 5:44.
7 PAPA GWANNI XXIIl, Pacem in terris, 35.



Hija mhabba li titlolb minna li mhux biss intaffu t-tbatija individwali, imma li
nahdmu fuq il-livell soc¢jali, politiku, u ekonomiku biex immexxu 'l quddiem
iI-gid komuni. Benedittu XVI ifakkarna illi:

“Li fixtieq il-gid komuni u tahdem ghalih huwa rekwizit tal-gustizzja u
tal-karita ... iktar ma nahdmu ghall-gid komuni li jikkorrispondi ghall-
bzonnijiet reali tal-proxxmu, iktar ged inkunu effettivi fl-imhabba
taghna ... din hija t-triq istituzzjonali — tista’ tissejjah wkoll triq politika
— tal-karita, xejn inqas eccellenti u effettiva minn dik it-fip ta’ karita i
titaga’ mal-proxxmu b’'mod dirett.”8

ll-Liberta: il-qawwa li tahseb, tadixxi, u titkellem minghajr biza’,
b’responsabbilta totali

[l-libertq, kif inhi mifhuma fit-tradizzjoni Kattolika, mhijiex sempliciment il-hila
li taghmel u tghid dak li trid meta trid, jew li nghix hieles mill-biza’ jew mill-
bzonn — ghalkemm dawn huma indubjament elementi essenzjali tad-
dinjitd umana. Hija ukoll liberta ‘ghal’ — ghall-iskop |i tfittex dak i hu sewwa
u hanin, ghall-iskop li tahdem ghall-gustizzja u ghall-gid komuni, ghall-iskop
ahnhari li tfittex lil Alla. Dan jinkludi I-liberta li fiehu sehem b’'mod afttiv fid-
dinja sekulari, biex tibni “il-Belt universali t'Alla”.

Bhal kull valur iehor, dan jehtieg kemm impenn individwali biex tezercita
-libertd b’'mod responsabbli — b'rispett totali lejn id-drittijiet, libertajiet u d-
dinjita tal-ohrajn - kif ukoll impenn tal-Istat, i dejjem ghandu r-
responsabbiltd ahharija biex jizgura li s-socjeta taghna hija verament
hielsa. L-Istat jaghmel dan billi jhares id-dritt ta’ kulhadd, anki ta’ dawk i
ma jagbilx maghhom, biex jitkellmu, jikkritikaw u li jkunu attivi so¢jalment u
polittkament. Mhux biss, imma ghandu wkoll johloq istituzzjonijiet
b’sahhithom u indipendenti, mghammra biex jiggarantixxu d-difiza tal-
libertajiet individwali.

8 PAPA BENEDITTU X VI, Caritas in veritate, 7.



Imsejha biex nbiddlu d-dinja

Meta nahsbu fug dak kollu li sehh f'dan I-ahhar xahar, huwa car illi ghad
fadliina hafna x'naghmiu jekk irridu nghixu fil-paci maghna nfusna u ma'’
xulxin. Dan id-dokument huwa mahsub biex jixpruna u jservi ta’ ghodda
ghar-riflessjoni personali u tal-komunita fug dak |li ahna msejha biex
naghmlu f'dan iz-zmien, kemm bhala individwi kif ukoll bhala komunita.

Ahna nemmnu li hemm bzonn kbir li nirrikonoxxu r-responsabbilta personali
ta’ kull wiehed ghall-gaghda fas-socjeta taghna llum u nindmu. Flimkien
mal-Papa Frangisku jehtieg li nitolbu ‘I Alla biex “jizdied I-ghadd ta’ politici
li ghandhom il-hila jidhlu fi djalogu sincCier u effettiv i jfittex i jfejjaqg I-gherug
profondi u mhux biss id-dehra tal-hazen fid-dinja taghna!”?

Izda huwa wkoll essenzjali li niehdu sehem f'azzjoni konkreta li twassal
ghall-bidla. lI-fidi taghna hija, fiha nnifisha, sejha ghall-azzjoni, sejha biex
inwasslu s-saltna t'Alla fil-qalb tal-poplu kif ukoll fid-dinja. lI-Papa Frangisku
gal li x-xewqa li ngibu din il-bidla turi l-awtenticita tal-fidi taghna. Fi kliemu,
“fidi awtentika dejjem tinvolvi xewqga profonda biex inbiddlu d-dinja ..."10

Certament nistghu “inbiddlu d-dinja” billi nghinu individwi u nipprovdu
servizzi u appogg. Din dejjem kienet, u tibqa’, parti centrali u importanti
tal-missjoni tal-Knisja f’"Malta — xhieda tangibbli tal-impenn taghna ghall-
gustizzja soc¢jali u kura ghall-fgar, ghall-vulnerabbli u I-emarginati.

Izda, bhala Kattoli¢i, ahna msejha biex immorru lil hinn minn hekk. Ahna
msejha biex ingibu |-bidla billi nahdmu ghall-gid komuni permezz ta’
“gabra ta' istituzzjonijiet li  jaghtu struttura lill-hajja  tas-socjeta,
guridikament, ¢iviment, politikament u kulturalment”. 1! Ghal kuntrarju ta’
dak lirridu nemmnu, dan mhuwiex xoghol fdat lil ftit, imma dover universali:
“Kull Nisrani huwa msejjah biex jghix din il-karitd, kulhadd skont il-vokazzjoni
tieghu u skont il-grad ta’ influwenza li ghandu fil-pdlis.” 12

Dan ifisser li jezisti bzonn tangibbli li nirriflettu fug r-realta socjali, politika u
ekonomika ta’' paqjjizna fid-dawl tal-Evangelju, kif ukoll li niehdu sehem
b'mod attiv fid-diskussjoni, id-djalogu u l-azzjoni dwar dawn il-materiji.

? PAPA FRANGISKU, Evangelii gaudium, 205.

10 IDEM, Omelija, Memorja Liturgika tal-lsem Imgaddes t'Alla, 3 ta’ Jannar 2014.
1T PAPA BENEDITTU XVI, Caritas in veritate, 7.

12|BID.



F'socjetd demokratika, il-politika ghandha rwol ¢entrali biex isseddaq il-
paciu tizgura I-qustizzja, allura ma nistghux nimmaginaw li nistghu nahdmu
ghall-gid komuni minghajr ma niehdu sehem b’'mod tangibbli f'dan il-
gasam.

Fi kliem David Stevens tal-Corrymeela Community li tahdem ghall-paci fl-
Ilanda ta’ Fug:

“Ix-xoghol ewlieni tal-politika huwa li fippromwovi I-gustizzja u |-paci
u li thares il-batut. Ghaldagstant ma nistghux nibgghu bierda lejn il-
polittka u jehtieg naghmlu gudizzji morali dwar il-politika
Certament, ma nistghux nirriducu I-konkorsi politici ghall-glieda bejn
il-forzi tat-tgjjeb u tal-hazin. Madanakollu xorta ghandhom isiru
gudizzji relattivi u prudenti. U rridu naghmlu gudizzji morali waagt i
nkunu dejjem konxji dwar il-persistenza tad-dnub.”13

Bla dubju, f'socjetd tant ippolorizzata politikament bhal tfaghna, dejjem
hemm ir-riskju — biex ma nghidux ic-Certezza - li dak kollu li nghidu, minkejja
l-bilanc, ser ikun megqgjus b’lenti partiggjana jew immanipulat biex iservi
interessi partiggjani; i dawn il-messaggiera jisfaw iddemonizzati u |-
messagg taghhom ikun imdghagjjef jew migjub fix-xejn, minhabba I-
lealtgjiet politici taghhom, reali jew immaginarji. Imma dan ma jistax ikun,
u m’'ghandux ikun skuza biex incedu I-obbligu taghna li nghidu I-verita lill-
politici u li nahdmu ghall-gid komuni.

Kif ifakkarna I-Papa Frangisku, “li tkun cittadin fidil hu virtu u s-sehem fil-
hajja politika hu obbligu morali.”14

Stedina ghal azzjoni, fit-tama

Ghaliex ahna nghixu f'dinja mmarkata “bil-persistenza tad-dnub”, fejn il-
forzi tal-hazen ta’ spiss jidhru li ged jiehdu s-sopravvent f'hajjitna u fid-dinja,
huwa facli li nifilfu -kuragg, li nhossu i l-isforzi taghna huma vojta u
ghalxejn.

13 David Stevens, The place called reconciliation: Texts to explore, Corrymeela Press,
2008, pg. 12.
14 Evangelii gaudium, 220.



Kif ihobb ifakkarna |-Papa Frangisku “In-Nisrani gatt ma’ jista’ jkun
pessimist!” Imhegga bil-kliem ta’ Gesu |i hu digd rebah id-dnub u rebah
did-dinja's u I-weghda tieghu li jekk ahna “immorru” hu jkun maghna, ¢ kif
ukoll I-gharfien li l-azzjonijiet taghna huma biss bicca zghira mill-pjan tas-
salvazzjoni tieghu mifrux maz-zminijiet, m'ghandniex incedu quddiem id-
disperazzjoni jew id-dezolazzjoni imma nitheggu biex nghixu fit-tama.

Kif ifakkarna Vdaclav Havel:

“It-tama mhijiex profezija, tbhassir. Hija pjuttost orjentament tal-ispirtu,
l-orientment tal-qalb. Tmur il hinn mid-dinja, mill-esperjenza
immedjata taghha, u hija ankrata xi mkien lil hinn mill-orizzont ... It-
tama, f'din it-tifsira profonda u gawwija, mhijiex I-istess bhall-ferh li |-
affarijiet mexjin sew, jew irrieda li tinvesti f'hidmiet li ged jidhru
miexja lejn success bikri, imma pjuttost hija I-hila li tahdem ghal xi
haga ghax hija tajba minnha nnifisha, mhux biss ghax ghandha
cans li tirnexxi. ... It-tama mhijiex l-istess haga bhall-ottimizmu. Mhijiex
ic-Certezza li xi haga ser tirnexxi, imma I|-konvinzjoni li xi haga
taghmel sens, irrispettivament mir-rizultat.”17

Ghaldagstant wagt li nzommu f'mohhna t-twissija ta’ Martin Luther King li
“ahna ghandna bzonn nindmu f'din il-generazzjoni midinba mhux biss
ghall-azzjonijiet hziena tal-ftit nies hziena imma ghas-silenzju terribbli tan-
nies tajpa”, naghlqu bi stedina ghall-azzjoni fil-kliem ta’ Dietrich
Bonhoeffer:

L-istennija u l-apatija mhijiex imgiba Nisranija.'8
Mhux fin-nixxiegha tal-hsibijiet, imma fl-azzjoni biss tinsab il-liberta.

legaf ahsibha u ohrog fil-maltempata tal-hajja.!?

15 Gw 16:33.

16 Mt 28:19-20.

17VACLAV HAVEL, Disturbing the peace: a conversation with Karel Hvizdala, Vintage Books,
New York, 1990, pg. 181.

18 DIETRICH BONHOEFFER in David Stevens, The place called reconciliation: Texts to explore,
Corrymeela Press, 2008, pg. 11.

12 DIETRICH BONHOEFFER, Stations on the way to freedom of Ethics, Simon & Schuster, New
York, 1995, pg. 19.



